Inuussutissarsiutigalugu aalisarneq aamma nunami tunisassiorfiit pillugit 
tunisassiorneq aamma aningaasaqarnikkut paasissutissat pillugit
nalunaarutiginnittarneq pillugu Namminersorlutik Oqartussat nalunaarutaat

Inatsisartut aalisarneq pillugu inatsisaanni nr. 29, 23. maj 2024-meersumi § 26, imm. 2, § 51, imm. 2-3, § 55, imm. 3, § 1, § 46 aamma § 68 imm. 2 naapertorlugit imatut aalajangersaasoqarpoq:

Atuuffia

  § 1.  Kalaallit Nunaata imartaanni aalisarnikkkut oqartussaaffigisaanni aalisariutit 9,4-mik anginerusut inuussutissarsiutigalugu aalisarnermi Nalunaarut atuuffeqarpoq.
    Imm. 2.  Aammattaaq Kalaallit Nunaata imartaata avataani inuussutissarsiutigalugu aalisarnermi kalaallit aalisariutaat atorlugit aalisarnermi Nalunaarut atuuffeqarpoq.
    Imm. 3.  Imm. 2.  Nalunaarut aammattaaq nunami aalisakkerinermik suliffissuaqarnermut atasuni tunisassiorfinnut aamma tunitsivinnut atuuppoq.

Nalunaartussaatitaaneq tassaavoq

  § 2.  Suliffeqarfik § 1 naapertorlugu ingerlanneqartoq, ukiut tamaasa 1. november nallertinnagu ukiumi qaangiuttumi angallatip pineqartup, nunami tunisassiorfiup imaluunniit nunami tunitsiviup tunisassiornikkut imaluunniit aningaasaqarnikkut pissutsit pillugit nalunaarusiortassaaq.
  Imm 2.  Nalunaarut paasissutissanik ilanngussaq 1-imi imaluunniit ilanngussaq 3-mi taaneqartunik imaqassaaq.

  § 3.  § 2 naapertorlugu paasissutissat aalisarnermut naalakkersuisoqarfimmut sullissivik.gl aqqutigalugu qarasaasiakkut nalunaarutigineqassapput.

  § 4.  Tunisassiorfimmik- aamma nunami tunitsivimmik ingerlatsisoq suliffeqarfimmut § 1, immi. 1 naapertorlugu ingerlanneqartumut tunisanillu tigusisumut tak. imm. 3 ukiumoortumik naatsorsuutinik nassiussisassaaq.
  Imm. 2.  Ilanngussaq 1 aamma 2 naapertorlugu eqqortumik tamakkiisumillu paasissutissanik nalunaarutiginninneq ukiumoortumik nalunaarusiamut atorsinnaasunngorlugu tunngaviussaaq. Kaaviiaartitanik, tapinik aamma ajunngitsorsianut allanut agguataarneqartunut nalunaarusiaq imaqassaaq. 

Pineqaatissiissutit

  § 5.  § 26.Pinerluttulerinermut inatsimmi malittarisassat malillugit akiligassiisoqarsinnaavoq:
1) §§ 2-mut aamma 3-mut naapertuuttumik paasissutissanik nalunaarutiginninnissamut pisussaaffimmik naammassinninngilaq.
2) Pisortatigoortumik oqartussanut eqqunngitsunik imaluunniit allatut paasineqarsinnaasunik paasissutissanik tunniussineq uuma nalunaarutip ataaniippoq. 

  § 6.  Nalunaarutiginninnissamut pisussaatitaaffimmik piaaraluni imaluunniit nangeqattaartumik unioqqutitsisoqartillugu tak. § 5 imm. 1 naalakkersuisoqarfik suliassaqarfimmut akisussaasoq akuersissut tunniunneqarsimasoq pillugu killiliisinnaavoq imaluunniit akuersissummik arsaarinnissinnaavoq.

Atortuulerfia

  § 7.  Nalunaarut 1. januar 2026 atuutilissaaq.
  Imm. 2.  Inuussutissarsiutigalugu aalisarneq pillugu tunisassiornikkut aningaasaqarnikkullu paasissutissanik nalunaarutiginnittarneq pillugu Namminersorlutik Oqartussat nalunaarutaat nr. 67 22. novembari 2021-imeersoq ilutigitillugu atorunnaarsinneqarpoq. 

